
1. Limiar 
O Servizo de Normalización Lingüística do Concello de Oleiros creouse co obxectivo principal de normalizar o uso da lingua galega en todos os rexistros e situacións. Desde este departamento cremos necesario implicar a toda a sociedade e por iso, tamén é preciso actuar nos centros de ensino coa elaboración de diferentes actividades que acheguen unha actitude positiva cara ao galego e desboten prexuízos lingüísticos.

Estas actividades complementarias que se presentan son unha interesante programación para os centros de ensino, onde a través do humor e da diversión o estudantado aprende, á vez que emprega a lingua e reflexiona sobre a situación sociolingüística. Estas actividades están orientadas para uns cursos determinados, mais se o centro quixer, pódense facer cambios se o profesorado así o estima.

Así mesmo, o Servizo ofrécese a colaborar tamén cos equipos de dinamización lingüística dos centros, para conseguir a normalización da lingua e darlle prestixio social ao galego.

2. Actividades de dinamización lingüística

2.1. Deseñar unha carta aos Reis Magos

Descrición

Antes do Nadal, as clase de sexto de infantil e primeiro de primaria dos centros de ensino que queiran participar, deseñarán unha carta aos Reis Magos, integramente en galego. Das cartas reunidas escollerase unha que será valorada atendendo á presentación, á orixinalidade e ao emprego correcto do galego. A carta gañadora imprimirase para todos os nenos e as nenas do Concello.

Obxectivos

· Implicar os nenos e as nenas na normalización lingüística.

· Promover que os nenos e as nenas escriban en galego.

· Fomentar o uso da lingua na época do Nadal.

Metodoloxía
O alumnado terá que deseñar unha carta dos Reis Magos en galego, polo que se involucrará no proceso de normalización. Por outra banda, esta carta chegará aos nenos e ás nenas que desexen escribir unha carta aos Reis Magos a través dos edificios municipais e dos centros de ensino.

Destinatarios/as

Para o deseño o alumnado de sexto de infantil e primeiro de primaria dos centros de ensino de Oleiros.

As cartas, unha vez impresas, levaranse aos centros de ensino, ás escolas infantís e colexios, así como ás bibliotecas para todos os nenos e as nenas de Oleiros.

Temporalización

Esta actividade desenvolverase desde finais de novembro ata o mes de decembro de 2011.

2.2. Concerto infantil

Descrición

O Servizo de Normalización Lingüística quere ofrecer unha actividade lúdica para fomentar o uso da lingua, á vez que se promove a asistencia familiar ao teatro. Para achegar a lingua ao público máis novo, pensamos nunha actuación infantil, pois este tipo de espectáculo fai que os nenos e as nenas participen e empreguen a lingua galega a través das cancións.

O concerto TIC TAC, é de Pablo Díaz con outros músicos, sobre o seu exitoso libro-disco do que se levan vendidas máis de 5000 copias. Nos seus concertos, Pablo fai un percorrido por distintos ritmos cos que, desde a perspectiva do folk, abarca a universalidade da música (rock, pop, blues, jazz, tradicional...).
Obxectivos

· Promover que os nenos e as nenas falen, canten e se divirtan en galego.

· Fomentar o uso da lingua nun ámbito familiar.

· Facilitar que a través da música se cree un clima de transmisión familiar do galego.

Destinatarios/as

Público familiar.

Temporalización

O concerto será o día 23 de decembro ás 18.30 horas.

2.3. E se o cantamos?

Descrición

Esta obra de teatro de Migallas Teatro, trata diferentes temas como a situación do galego e do castelán (pais e nais que falan en galego entre eles e en castelán cos/as fillos/as); os xogos colectivos e tradicionais fronte aos videoxogos; a violencia e a publicidade na televisión; xoguetes bélicos e sexistas; a importancia da música e do baile; e ecoloxía, etc. Para facer un espectáculo dinámico, mestúranse cancións con teatro, deste xeito, os nenos e as nenas divírtense á vez que aprenden e utilizan a lingua.
Obxectivos

· Promover que os nenos e as nenas se divirtan en galego.

· Fomentar o uso da lingua a través das cancións.

· Levar á reflexión sobre varios temas como a situación da lingua, a violencia ou o consumismo.

Destinatarios/as

O alumnado dos cursos de 2.º, 3.º e 4.º de primaria dos centros de ensino público do concello.

Temporalización

No mes de maio.
2.4. Un avó especial

Descrición

Esta obra de Migallas Teatro parte de tratar o tema da enfermidade do Alzheimer desde un punto de vista optimista, trata en clave de comedia cuestións universais como a importancia da relación entre os avós e os netos; os diferentes modos de educar os rapaces e as rapazas (nenos/as consentidos/as, normas, castigos, premios...); a importancia de transmitir a lingua e a cultura propias; o valor da literatura infantil de tradición oral (ditos, cancións, xogos...) como ferramenta educativa e de lecer para os galegos e as galegas do século XXI, etc. 
Obxectivos

· Tratar a enfermidade do Alzheimer desde un punto de vista optimista. 

· Promover que os nenos e as nenas usen a lingua galega.

· Mostrar a importancia de transmitir a lingua galega.
· Levar á reflexión sobre varios temas desde o respecto e a tolerancia.

Destinatarios/as

O alumnado dos cursos de 5º e 6º de primaria dos centros de ensino público do Concello.

Temporalización

No mes de maio.
2.5. Libros de Paz Andrade

Descrición

O Servizo de Normalización Lingüística do Concello publicará un caderno didáctico do autor homenaxeado o Día das Letras Galegas de 2012. Este manual distribuirase polos centros do Concello de Oleiros.
Con este manual o Concello quere dar a coñecer a vida e a obra de Valentín Paz Andrade, a través dun libro de actividades adaptadas a todas as idades que puidese empregar o profesorado.

Obxectivos

Dar a coñecer a vida e a obra de Valentín Paz Andrade.

Datas

Distribuirase no mes de maio.

2.6 Correlingua




Descrición

Correlingua é a denominación que adoptaron de maneira común a partir de 2001 as diversas carreiras en prol do idioma que se convocaron no país. É unha proposta de carácter lúdico, educativo e reivindicativo que pretende convidar a mocidade e os centros de ensino a participar nun acto público de reivindicación do dereito de medrar en galego e tamén a exercer de maneira efectiva como galegos e galegas a través do uso do noso idioma, única forma de garantir o seu futuro.

Desde o Concello queremos promover a participación do alumnado oleirense nesta actividade, polo que poñemos a disposición dos centros o servizo gratuíto de autobuses para ir ao Correlingua da Coruña para os cursos que queiran participar.

Destinatarios/as

O Correlingua está orientado para todos os cursos de primaria e secundaria.

Temporalización

Será no mes de maio de 2012.
2.7 Roteiro cultural e literario

Descrición 

Esta actividade organízase entre o Sistema de Bibliotecas Públicas Municipais, o Servizo de Normalización Lingüística e o IES Miraflores

Consistirá no percorrido por distintos lugares do municipio nos que viviron diferentes mulleres ilustres, como unha homenaxe a todas elas. Comezamos no Castelo de Santa Cruz coa condesa e escritora Emilia Pardo Bazán, trasladámonos a Mera á residencia de veraneo da xornalista Sofía Casanova, posteriormente desprazámonos a Montrove ao pazo onde pasou parte da súa infancia a actriz María Casares, para rematar en Nós no pazo da escritora Juana de Vega.

Obxectivos
· Dar a coñecer diferentes mulleres ilustres que viviron no Concello de Oleiros.
· Mellorar o coñecemento de diferentes espazos do termo municipal de Oleiros.
· Promover a lectura. 

Temporalización 

Durante o curso escolar.
Destinatarios/as
O folleto e a presentación destas persoas e lecturas realizarao o alumnado de 1º de bacharelato dirixido polo seu profesorado do IES Miraflores.

Poderán participar no roteiro os cursos de 3º ciclo de ensinanza primaria, ESO e bacharelato  que o soliciten.

Actividades
Realización dun folleto explicativo sobre estes lugares e personaxes.

Roteiro cultural e literario polos diferentes lugares mencionados na descrición.

3. Cadro especificativo

	Actividade
	Cursos

	Deseñar unha carta aos Reis Magos


	6.º de infantil e 1.º de primaria

	Concerto infantil

	público familiar

	E se o cantamos?

	2.º, 3.º e 4.º de primaria

	Un avó especial
	5.º e 6.º de primaria

	Libros de Paz Andrade


	centros de ensino

	Correlingua


	primaria e secundaria

	Roteiro cultural e literario


	3.º ciclo de ensinanza primaria

